
Atzoko eta gaurko folkaren 
jaigiroko erakustaldia

Getxo (CDa eta DVDa). 
Korrontzi. 
Baga-Biga.  
Iraupena: 1h 05�54��. 
20,95 euro.

ASPALDIKO TRIKITILARI baten izena
darama talde gazte honek, eta izuga-
r rizko ibi lbidea egin du azken lau
urteotan. Are gehiago, eskarmentu
handia daukaten musikariok trikia eta
folka dotoretasunez landuz hainbat sari
jaso dituzte, eta gure mugetatik kanpo
kontzertu ugari eskaini. Zuzenean tal-
deak eman dezakeen guztiaz jabetuta,
Getxoko Folk Jaialdiaren baitan kon-
tzertu berezia egin eta berau jaso zuten

irudiz eta soinuz. Horretarako, gainera,
gonbidatu bereziak ekarri zituzten: Fal-
triqueira talde galiziarra, Mikel Urdan-
garin, Valentziako Obrint Pas taldeko
Xavi, Maia anaiak... Arin-arin eta fan-
dangoetatik abiatuta, folk tradizionale-
tik zelta doinuetara, popa, eragin euro-
par zein latinoak lantzen jakin dute
euskaraz, galizieraz eta katalanez. Garai
berrietara zabalik dagoen folk ikuski-
zun oso esportagarria.

Korrontzi

«Euskal musika euskaraz egin behar da; 
kanpoan jendeak baloratu egiten du»

Zergatik Getxon? Folkarentzat dau-
kan esanahiagatik?

Getxoko agertokia berezia da
guretzat. Duela 4 urte taldea sortu
eta guztiz ezezagunak ginenean,
Getxon eman ziguten jotzeko auke-
ra. Eta hor jotzetik, guztia jarraian
etorri da: lehenengo diskoa, hamai-
ka kontzertu Euskal Herrian, Euro-
pan... Zuzenekoa grabatzea erabaki
genuenean Getxon egingo genuela
argi zegoen.
Zuek panderoa beso
azpian etorri zineten
mundura? Musikari
jaio edo egin egiten
da?

Azkenean etxean
daukazunak eragin
handia dauka. Ike-
r ren famil iak sei
belaunaldi eman ditu
txistua jotzen, Agu-
sen aitona trikitilaria,
Ander ren aita eta
anaia musikariak�
Denak eragiten du,
baina musikari batek
musika barruan dara-
ma jaiotzen denetik.

Malagan eta Navelgasen jasotako
sariek eta leku askotan izan duzuen
harrera beroak erakusten du hizkun-
tza ez dela musikarentzako oztopo?

Hizkuntza ez da inoiz oztopo
izan gure musika atzerrian defenda-
tzeko. Euskal musika euskaraz egin
behar da eta atzerrian ere talde eus-
kaldun bat ikustera doan publikoak
euskara entzun nahi du. Oztopoa
izan barik, kontrakoa esango genu-
ke: jendeak baloratzen du.

Zer esango luke Korrontzik burua
altxatuko balu? Folka bere eremutik
atera duzuela agian?

Ez, ez dut uste. Korrontziren
garaian edozein motatako abestiak
jotzen ziren trikiarekin: baltsak,
pasodobleak, fandangoak. Modan
zegoena jotzen zuten trikitilariek
eta ez zizkioten mugak jartzen
jotzen zuten musikari. Korrontzik
eta bera bezalako beste askok egin-
dakoa lepoan hartu eta aurrera

segi dugu.
Mitologia gutxi jaso
duzue, baina aldi
berean badirudi
penintsulako herri
zaharrenak batzeko
ezinbestekoa dela
Akelarrea...

Bai, ezta? Akela-
rre kanta jai bihurtu
zen agertokian Fal-
triqueira eta Xavire-
kin. Galizia, Katalu-
nia eta Euskal
Herria dantzan.
Oso berezia izan
zen kontzertuko
une hura. !

